
		Vikikaynak, özgür kütüphane

		


		

		
		

		Gezinti kısmına atla
		Arama kısmına atla
		Bu sayfa istinsah edilmiş

bir dagdan inerken

Nevâ-yı dil-keşiyle arz-ı isti'dâd eder bir kuş

Sanırsın bin nevâ-yı cenneti icâd eder bir kuş

Bu nekbet-hâne-i hîçîyi safâ-âbâd eder bir kuş

Siyeh-bahtân-ı dehr-i dûnu san is'âd eder bir kuş

Çıkar bir nûr-ı Rahmânî zalâm-ı bî-nihâyetten

Sanırsın koptu bir pertev çerâ-gâh-ı meşiyyetten

Geçer yer yer semâlardan makam-ı sermediyyetten

Bu feyz-i pür-bedâyi'le beni irşâd eder bir kuş

Döner bir pertev-i bârık ebed-gâh-ı muallâda

Gezer bir zulmet-i şârık şeb-i târ-ı musaffâda

Göğü yerler, yeri gökler itâatle tekazâda

Öter feryâdını Mevlâ'sına isnâd eder bir kuş

